
INKLYUZIV TA’LIM 
SHAROITIDA BOSHLANG‘ICH 
SINF O‘QUVCHILARIGA 
O‘QISH VA YOZISHNI 
O‘RGATISH METODIKASINI 
TAKOMILLASHTIRISH 
YO‘LLARI
Turg‘unboyev Sirojiddin Faxriddinovich
A. Avloniy nomidagi Pedagogik mahorat milliy instituti doktoranti

Orcid ID: 0009-0002-4074-3557

Annotatsiya: Mazkur maqolada inklyuziv ta’lim sharoitida boshlang‘ich sinf o‘quvchilariga o‘qish va yozishni o‘rgatish 
metodikasini takomillashtirish masalalari tahlil qilingan. Tadqiqotning maqsadi o‘quvchilarning individual ta’lim ehtiyojlarini 
hisobga olgan holda o‘qish va yozish ko‘nikmalarini rivojlantirishga xizmat qiluvchi samarali yondashuvlarni aniqlashdan 
iborat. Tadqiqotda ilmiy manbalarni tahlil qilish, qiyoslash va umumlashtirish metodlaridan foydalanilgan. Tahlil nati-
jasida “olti devorli sinfxona” modeli, multisensor harf kublari va interaktiv daftarlar o‘qish va yozishni o‘rgatishda o‘zaro 
bog‘langan samarali vositalar sifatida aniqlandi. Mazkur yondashuv o‘quv jarayonini ko‘rish, taktil sezgi, harakat, yozma 
faoliyat va hamkorlik bilan uyg‘unlashtirish imkonini beradi. Xulosa sifatida inklyuziv ta’limda o‘qish va yozishni o‘rgatish 
metodlari, ta’lim muhiti va interaktiv vositalarni yagona tizim asosida tashkil etish maqsadga muvofiqligi asoslandi.

Kalit so‘zlar: inklyuziv ta’lim, boshlang‘ich ta’lim, o‘qish savodxonligi, o‘qish, yozish, tushunib o‘qish, multisensor ta’lim, 
hamkorlik, ta’lim muhiti, harf kublari, interaktiv daftar.
Abstract: This article analyzes the issues of improving the methodology of teaching reading and writing to primary school 
students in an inclusive education environment. The purpose of the study is to identify effective approaches that con-
tribute to the development of reading and writing skills while taking into account students’ individual educational needs. 
The methods of analyzing scientific sources, comparison, and generalization were used in the study. As a result of the 
analysis, the “six-wall classroom” model, multisensory letter cubes, and interactive notebooks were identified as intercon-
nected and effective tools for teaching reading and writing. This approach makes it possible to integrate the learning pro-
cess with visual perception, tactile sensation, movement, written activity, and collaboration. In conclusion, the feasibility 
of organizing methods of teaching reading and writing, the educational environment, and interactive tools within a unified 
system in inclusive education was substantiated.

Key words: inclusive education, primary education, reading literacy, reading, writing, reading comprehension, multisen-
sory learning, collaboration, educational environment, letter cubes, interactive notebook.
Аннотация: В данной статье проанализированы вопросы совершенствования методики обучения чтению и 
письму учащихся начальных классов в условиях инклюзивного образования. Цель исследования заключается 
в определении эффективных подходов, способствующих развитию навыков чтения и письма с учётом индиви-
дуальных образовательных потребностей учащихся. В исследовании использованы методы анализа научных 
источников, сравнения и обобщения. В результате анализа модель “классной комнаты с шестью стенами”, муль-
тисенсорные буквенные кубики и интерактивные тетради были определены как взаимосвязанные эффективные 
средства обучения чтению и письму. Данный подход позволяет сочетать учебный процесс со зрительным вос-
приятием, тактильными ощущениями, движением, письменной деятельностью и сотрудничеством. В заключение 
обоснована целесообразность организации методов обучения чтению и письму, образовательной среды и инте-
рактивных средств в инклюзивном образовании на основе единой системы.

Ключевые слова: инклюзивное образование, начальное образование, читательская грамотность, чтение, 
письмо, осознанное чтение, мультисенсорное обучение, сотрудничество, образовательная среда, буквенные 
кубики, интерактивная тетрадь.

KIRISH
O‘qish va yozish insonning axborotdan foydalanishi, kognitiv qobiliyatlarini rivojlantirishi hamda ijtimoiy 

munosabatlarda faol ishtirok etishini ta’minlovchi fundamental ko‘nikmalardir. O‘qish bilim olish, dunyoqarashni 
kengaytirish, turli nuqtayi nazarlarni anglash va tanqidiy fikrlashni rivojlantirishga xizmat qilsa, yozish fikrlarni 
tartibga solish va ularni aniq ifodalash imkonini beradi. Shu jihatdan o‘qish va yozishga o‘rgatish zamonaviy 
ta’limning muhim vazifalaridan biri hisoblanadi [5].

O‘qish va yozish ko‘nikmalarini shakllantirishning dastlabki bosqichi, ayniqsa, muhim bo‘lib, ushbu davrda 
bolalarning til, bilish va ijtimoiy rivojlanishi uchun zarur poydevor yaratiladi. Fundamental savodxonlik ko‘nikma-
larining shakllanishi o‘quvchining keyingi ta’lim faoliyatiga, bilishga bo‘lgan qiziqishiga va o‘quv motivatsiyasiga 
bevosita ta’sir ko‘rsatadi [9].

Bugungi kunda ta’lim tizimida turli ta’lim va rivojlanish ehtiyojlariga ega bo‘lgan o‘quvchilarning birgalikda 
ta’lim olishini ta’minlash muhim vazifalardan biri hisoblanib, inklyuziv ta’limning asosiy maqsadi har bir o‘quvchi 
uchun teng imkoniyat yaratish, uning individual imkoniyatlarini ro‘yobga chiqarish hamda qo‘llab-quvvatlovchi 
va empatik ta’lim muhitini shakllantirishdan iborat [8].

Shu sababli inklyuziv ta’limda o‘qish va yozishni o‘rgatish an’anaviy yagona metod asosida emas, balki 
o‘quvchilarning individual xususiyatlari va ta’lim ehtiyojlarini hisobga oluvchi moslashuvchan metodlar asosida 
tashkil etilishi lozim.

MAVZUGA OID ADABIYOTLAR SHARHI
Inklyuziv ta’lim sharoitida o‘quvchilarning o‘rganish sur’ati, qobiliyati va ta’lim olish uslubi bir-biridan farq 

qilishi mumkin.
T. Booth va M. Ainscow inklyuziv ta’limni barcha o‘quvchilarning ta’lim jarayonidagi ishtirokini ta’minlash va 

mavjud to‘siqlarni kamaytirishga qaratilgan yondashuv sifatida izohlaydilar. Shu bois o‘qituvchi o‘quvchilarning 
individual ehtiyojlarini hisobga olishi, turli metod va o‘quv materiallaridan foydalanishi hamda zarur hollarda 
individual ta’lim rejalarini ishlab chiqishi muhimdir.

D. Rose va A. Meyer tomonidan ishlab chiqilgan universal ta’lim dizayni konsepsiyasida o‘quv materiallarini 
turli shakllarda taqdim etish, o‘quvchilarning bilimlarini turli usullarda namoyon etishiga imkon yaratish hamda 
ularning ta’limga qiziqishini qo‘llab-quvvatlash muhimligi ta’kidlanadi. Mazkur yondashuv inklyuziv sharoitda 
o‘qish va yozishni o‘rgatishda moslashuvchan va multisensor metodlardan foydalanish zarurligini asoslaydi.

L. S. Vigotskiyning ijtimoiy-madaniy rivojlanish nazariyasiga ko‘ra, bolaning bilim va ko‘nikmalari ijtimoiy 
muloqot hamda hamkorlik jarayonida rivojlanadi. Shu nuqtayi nazardan, o‘qish va yozishga o‘rgatish jarayonini 
hamkorlikka asoslangan faoliyatlar bilan uyg‘unlashtirish o‘quvchilarning tengdoshlari va o‘qituvchilari bilan 
muloqot qilish, o‘z fikrini ifodalash, boshqalarning fikrini tinglash va jamoada ishlash ko‘nikmalarini rivojlanti
rishga xizmat qiladi.

J. Chall va M. Clay tadqiqotlarida boshlang‘ich bosqichda o‘qish ko‘nikmalarini izchil shakllantirish, matnni 
tushunish va o‘quvchining individual rivojlanish xususiyatlarini hisobga olishning ahamiyati yoritilgan.

L. Ehri esa o‘qish va yozishni o‘zlashtirishda harf-tovush munosabatlarini anglash, so‘zlarni tanish va 
mazmunli o‘qish ko‘nikmalarining bosqichma-bosqich rivojlanishini muhim deb hisoblaydi.

Mazmunli o‘qish jarayonida o‘quvchi ilgari egallagan bilimlari bilan yangi axborot o‘rtasida bog‘liqlikni 
aniqlaydi, matndagi dalillarga tayangan holda xulosalar chiqaradi va yangi ma’lumotni o‘z tajribasi bilan uyg‘un-
lashtiradi. Natijada o‘qish oddiy axborot olish vositasidan tafakkur va dunyoqarashni rivojlantiruvchi faoliyatga 
aylanadi.

Shuningdek, B. Fraserning ta’lim muhiti bo‘yicha tadqiqotlarida sinfdagi hamkorlik, jipslik, o‘zaro qo‘llab-
quvvatlash va ijobiy psixologik muhit o‘quvchilarning ta’lim faoliyatiga sezilarli ta’sir ko‘rsatishi ta’kidlangan. 
Shu sababli inklyuziv sinf muhitini tartibli, qo‘llab-quvvatlovchi, hamkorlikka va o‘zaro hurmatga asoslangan 
tarzda tashkil etish o‘qish va yozish ko‘nikmalarini samarali rivojlantirishning muhim pedagogik shartlaridan biri 
hisoblanadi.

TADQIQOT METODOLOGIYASI
Tadqiqotda inklyuziv ta’lim sharoitida boshlang‘ich sinf o‘quvchilariga o‘qish va yozishni o‘rgatish metodi-

kasini takomillashtirish masalasi nazariy jihatdan o‘rganildi. Tadqiqot jarayonida ilmiy-pedagogik manbalarni 
tahlil qilish, qiyoslash, umumlashtirish va tizimlashtirish metodlaridan foydalanildi.

Shuningdek, o‘quvchilarning individual ta’lim ehtiyojlarini hisobga olish, multisensor yondashuv, hamkor-
likka asoslangan faoliyatlar hamda interaktiv ta’lim vositalarining pedagogik imkoniyatlari tahlil qilindi.

TAHLIL VA NATIJALAR
O‘tkazilgan ilmiy manbalar tahlili inklyuziv ta’lim sharoitida boshlang‘ich sinf o‘quvchilariga o‘qish va yozishni 

o‘rgatish samaradorligi ta’lim muhiti, multisensor yondashuv, interaktiv vositalar va hamkorlikka asoslangan 
faoliyatlarning uyg‘unligiga bog‘liqligini ko‘rsatdi. Tahlil natijasida M. Ş. Bülbül tomonidan taklif etilgan “olti 
devorli sinfxona” modeli, multisensor harf kublari va interaktiv daftarlar savodxonlikni shakllantirishning o‘zaro 
bog‘langan vositalari sifatida ajratildi [1].

“Olti devorli sinfxona” modelining asosiy afzalligi sinfxonaning barcha qismlarini - devorlar, derazalar, 
raqamli ekranlar, doska, shift va polni - savodxonlikni rivojlantirishga xizmat qiluvchi yagona ta’limiy makonga 
aylantirishdan iborat. Bunday muhit o‘quvchini o‘qish va yozish faoliyatiga doimiy jalb etish, o‘quv materiallarini 
real hayotiy obyektlar bilan bog‘lash hamda ta’lim mazmunini turli ehtiyojlarga moslashtirish imkonini beradi.

Shuningdek, interaktiv daftarlar sinfdagi umumiy ta’lim muhiti bilan o‘quvchining individual faoliyati o‘rtasida 
bog‘lovchi vazifasini bajarishi aniqlandi. “Devor - kub - daftar - devor” dinamikasi orqali o‘quvchi ko‘rgazmali 
materialni kuzatadi, tegishli kub bilan amaliy faoliyat olib boradi, natijani daftarida aks ettiradi va uni yana sinf 
muhitidagi material bilan bog‘laydi. Bu jarayon o‘qish va yozishni ko‘rish, harakat, taktil tajriba hamda yozma 
faoliyat bilan integratsiyalash imkonini beradi.

Umuman olganda, o‘quv natijalari o‘qish va yozishni o‘rgatishda alohida metod yoki vositadan foydala-
nishdan ko‘ra, ta’lim muhiti, multisensor vositalar va individual yozma faoliyatni yagona tizimga birlashtirish 
samaraliroq yondashuv ekanligini ko‘rsatadi. Mazkur tizim inklyuziv ta’limda o‘quvchilarning savodxonlik ko‘nik-
malarini rivojlantirish bilan birga, ularning mustaqil faoliyati, muloqoti va hamkorlikdagi ishtirokini qo‘llab-quv-
vatlashga xizmat qiladi.

Tahlil qilingan yondashuvlardan ko‘rinadiki, inklyuziv ta’lim sharoitida o‘qish va yozishni o‘rgatish sama-
radorligini oshirish uchun faqat darslik yoki an’anaviy o‘qitish metodlaridan foydalanish yetarli emas. O‘quv-
chining ta’lim muhiti ham savodxonlikni shakllantirish jarayonining faol tarkibiy qismiga aylanishi kerak.

“Olti devorli sinfxona” modeli ushbu nuqtayi nazardan sinfxonaning mavjud imkoniyatlaridan kompleks 
foydalanishga asoslanadi. Devorlar, derazalar, raqamli vositalar, doska, shift va polning ta’limiy maqsadda 
ishlatilishi o‘quvchining o‘rganish jarayonini tabiiy va uzluksiz faoliyatga aylantiradi [1].

Multisensor harf kublari esa mazkur muhitni jismoniy harakat va taktil tajriba bilan boyitadi. O‘quvchi harfni 
faqat ko‘ribgina qolmay, uni ushlab ko‘rishi, joylashtirishi, boshqa harflar bilan birlashtirishi va so‘z hosil qilishi 
mumkin. Bu esa o‘qish va yozishni o‘rgatishda turli sensor kanallardan foydalanish imkonini beradi. Interaktiv 
daftarlar esa sinf muhiti va individual o‘quv faoliyati o‘rtasida bog‘lovchi vosita vazifasini bajaradi. Shu tariqa 
sinfxona, kublar va daftar yagona multisensor savodxonlik tizimining o‘zaro bog‘langan elementlariga aylanadi.

XULOSA VA TAKLIFLAR
Inklyuziv ta’lim sharoitida boshlang‘ich sinf o‘quvchilariga o‘qish va yozishni o‘rgatish metodikasini takomil-

lashtirish o‘quvchilarning individual ta’lim ehtiyojlarini hisobga olish, tushunib o‘qishni rivojlantirish, hamkorlikka 
asoslangan faoliyatlarni tashkil etish va motivatsion ta’lim muhitini yaratishni talab etadi.

Tahlil qilingan materiallar asosida ta’lim muhitini takomillashtirishning samarali yo‘nalishlaridan biri sifa-
tida “olti devorli sinfxona” modelini ko‘rsatish mumkin. Mazkur model sinfxonaning barcha qismlaridan ta’limiy 
maqsadlarda foydalanish orqali o‘quvchilar uchun doimiy savodxonlik muhitini yaratadi.

Multisensor harf kublaridan foydalanish o‘qish va yozishni ko‘rish, eshitish, taktil sezgi, harakat va 
hamkorlik asosida tashkil etish imkonini beradi. Harf kublarining mustahkam, taktil jihatdan qulay, turli o‘lcham-
dagi, kontrastli va inklyuziv dizaynga ega bo‘lishi turli ta’lim ehtiyojlariga ega o‘quvchilar uchun ulardan foyda
lanish imkoniyatini kengaytiradi.

Interaktiv daftarlarni mazkur tizimga kiritish esa o‘quvchining sinf muhiti, kub va individual yozma faoliyati 
o‘rtasidagi aloqani saqlashga xizmat qiladi. Natijada “devor - kub - daftar - devor” dinamikasiga asoslangan 
yaxlit multisensor savodxonlik muhiti shakllanadi.

Shunday qilib, inklyuziv boshlang‘ich ta’limda o‘qish va yozishni o‘rgatishning samaradorligini oshirish 
uchun o‘qitish metodlari, ta’lim muhiti va interaktiv o‘quv vositalarini yagona tizim sifatida tashkil etish maqsadga 
muvofiqdir. Bunday yondashuv o‘quvchilarning savodxonlik ko‘nikmalarini rivojlantirish bilan birga, ularning 
mustaqilligi, muloqotga kirishishi, hamkorlik qilishi va ta’lim jarayonidagi faol ishtirokini ham qo‘llab-quvvatlaydi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

515

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, avgust, 8(1)-son

2026. №8(3)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


